
Shri Raghavendra Gururajastavaraja

ஶ்ரீராக⁴வேந்த்³ரகு³ருராஜஸ்தவராஜ:

அத² க்ரு’ஷ்ணாவதூ⁴தோऽஹம் கு³ருராஜப்ரிய:ஸுத: ।
வக்ஷ்யே மயி பிதுஸ்தஸ்ய க்ரு’பாம் ஸர்வாதிஶாயிநீம் ॥ 1॥
யத்³யப்யேதந்ந ப்ரகாஶ்யம் ரஹஸ்யம் விஸ்மயப்ரத³ம் ।
ததா²பி வக்ஷ்யே க்³ரந்தே⁴ऽஸ்மிந் ப்ரத்யயார்த²ம் ததா³ஜ்ஞயா ॥ 2॥
கதா³சித்³ப³ந்து⁴-தா³ரித்³ர்ய-ரு’ண-ராஜாதி³ பீடி³த: ।
ப்⁴ரு’ஶம் ஶோசந் கு³ரும் த்⁴யாயந் ந ஸ்வாப்ஸ்வம் கலுஷாஶய:॥ 3॥
தத:ஸூர்யோத³யே காலே ஸ்வப்நே கோऽபி யதீஶ்வர: ।
ஆகடீர்ஜாநுபர்யந்தம் ரு’த்³த⁴காஷாயவஸ்த்ரவாந் ॥ 4॥
துளஸீ மணி மாலாப்⁴யாம் ஶோபி⁴தேந விவாஸஸா ।
விஶாலவக்ஷஸா தைலஸ்நிக்³த⁴ஶ்யாமலவர்சஸா ॥ 5॥
அப்ராவ்ரு’தேந ஶிரஸா பாது³காப்⁴யாம் ச ராஜத: ।
ஶிஷ்யேணாநுக³த: பஶ்சாத் ஜலபாத்ரத⁴ரேண ச ॥ 6॥
வேகா³தா³க³த்ய மாம் ஹஸ்தே க்³ரு’ஹீத்வாந்தருபாக³த: ।
ஶிஷ்யஸ்து த்³வார ஏவாஸீது³பாவிஶத³ஸௌ கு³ரு:॥ 7॥
அத² மாம் ப்ராணிநம் ஸந்தம் வத்ஸேத்யாமந்த்ர்ய ஸோऽப்³ரவீத் ।
ப்ரத³ர்ஶயம்ஸ்தாம்ரபத்ரம் லிகி²தம் நாக³ராக்ஷரை:॥ 8॥
ஆத்மேத்யேவ பரம் தே³வமுபாஸ்வ ஹரிமவ்யயம் ।
ப்ராணஸ்யேத³ம் வஶே ஸர்வம் ப்ராண: பரவஶே ஸ்தி²த:॥ 9॥
விஷ்வக்ஸேந: வாயுபுத்ர: ப்ரஹ்லாத:³ ப்ரத²மோ மத: ।
விபீ⁴ஷணோऽத² பா³ஹ்லீகோ வ்யாஸோऽஹம் ஸத்யஸந்த⁴க:॥ 10॥
ஸம்ஹதப்ரஹதௌ ஸந்தி⁴ப்ரஸந்தீ⁴ ஸோமிகோர்மிகௌ ।
அப்பணாசார்யக்ரு’ஷ்ணௌ ச ஸேவகௌ மே யுக³க்ரமாத் ॥ 11॥
மய்யதி⁴ஷ்டா²ய தே பா⁴ரம் ஸமந்மந்த்ராத்³யுபாஸநம் ।

ஶ்ரீராக⁴வேந்த்³ரகு³ருராஜஸ்தவராஜ:

க்³ரந்த²ம் கமபி கர்தும் த்வம் ப்ராரப⁴ஸ்வ ப⁴யம் ந தே ॥ 12॥
யோக்³யதாமநுஸ்ரு’த்யாஹமயோக்³யேச்சா²ம் நிவாரயந் ।
விபத்தீ: பரிஹ்ரு’த்யா தே ஸுக²ம் தா³ஸ்யாமி புத்ரக ॥ 13॥
ஓமித்யுக்த்வா யதிஸ்தச்ச தாம்ரபத்ரம் ததா²க்ஷதாந் ।
த³த்வா மஹ்யமத்³ரு’ஶ்யோऽபூ⁴த் ப்ரபு³த்³தோ⁴ऽஹம் தத:க்ஷணாத் ॥ 14॥
அபஶ்யம் ஶிரஸ:ஸ்தா²நே ஸாக்ஷதாம் தாம்ரபத்ரிகாம் ।
ஶாந்த: ஶோகஸ்ததா³ மேऽபூ⁴தா³ஸாரை: பாத³போ யதா²॥ 15॥
சித்தம் ப்ரஸந்நமப⁴வத்³யதா²ம்ப: ⁴ கும்ப⁴ஜோத³யாத் ।
தத:ஶ்ரீராக⁴வேந்த்³ரார்யகு³ரும் மோதா³த³பூஜயம் ॥ 16॥
ஆரிரம்ப⁴யிஷுர்க்³ரந்த²ம் ராக⁴வேந்த்³ரார்யதந்த்ரகம் ।
அஸ்தௌஷம் ஸ்தவராஜேந ப⁴க்த்யுந்மாத³ப்⁴ரமந்மநா:॥ 17॥
ஶ்ரீராக⁴வேந்த்³ரார்ய பிதா த்வமேவ த்வமேவ மே ஸத்³க³திஹேதுபூ⁴த: ।
இமம் ச ஶோகம் மம நாஶயாஶு க்ஷமஸ்வ மே ஸர்வமஹாபராத⁴ம் ॥ 18॥
கல்யாவேஶேந கலுஷம் விஷயாஸக்தசேதஸம் ।
ஸ்நாநஸந்த்⁴யாதி³பி⁴ர்ஹீநம் ப⁴க்திஹீநம் ஹரௌ கு³ரௌ ॥ 19॥
ஸாதூ⁴நாம் ஸங்க³ரஹிதம் து³ஷ்டாநாம் ஸங்க³தே ஸ்தி²தம் ।
து³ர்மார்கே³ஸர்வதா³ஸந்தம் ராக⁴வேந்த்³ரார்ய ரக்ஷ மாம் ॥ 20॥
ரக்ஷணீயமரக்ஷந்தம் ரக்ஷணாநர்ஹரக்ஷகம் ।
தா³க்ஷிண்யாத³ர்த²லோபா⁴த்³வா து³ர்வ்யாபாரம் ஸுவஞ்சகம் ॥ 21॥
யந்த்ரப³த்³த⁴பஶுப்ராயம் ப்⁴ரமமாணம் குயோநிஷு ।
அநாலம்ப³நமத்யார்தம் ராக⁴வேந்த்³ரார்ய ரக்ஷ மாம் ॥ 22॥
ஜந்மம்ரு’த்யுஜராவ்யாதி⁴பீடி³தஶ்ச ஸ்வகர்மபு⁴க் ।
தா³ரித்³ர்யமதிதீர்ஷஶ்ச ஸம்ஸாரவ்யஸநாதுர:॥ 23॥
தா³தும் போ⁴க்தும் மஹாலுப்³தீ⁴ வைப⁴வேऽபி கத³ந்நபு⁴க் ।
பராந்நபரிதுஷ்டோऽஹம் ராக⁴வேந்த்³ரார்ய ரக்ஷ மாம் ॥ 24॥
க்ஷணஶ: கணஶோऽப்யர்த²ம் ஸங்க்³ரு’ஹ்ய ச பிஶாசவத் ।
ரக்ஷந்நதா³தா சாபோ⁴க்தா து³ர்முகோ² து³ரஹங்க்ரு’தி:॥ 25॥

ஶ்ரீராக⁴வேந்த்³ரகு³ருராஜஸ்தவராஜ:

புத்ரபத்நீக்³ரு’ஹாத்³யேஷு ஸக்தோऽஹம் ப⁴ர்த்ஸிதோऽபி தை: ।
கர்மஜ்ஞாநேந்த்³ரியை: பாபீ கு³ருராஜாநுரக்ஷ மாம் ॥ 26॥
கு³ருவார்யே புராணாதா³வநாத³ரணஶாலிந: ।
த்வத்³ப⁴க்தாந் விஷ்ணுப⁴க்தாம்ஶ்சாப்யவஜ்ஞாதுஶ்ச ஸஜ்ஜநாந் ॥ 27॥
ஸ்வமாஹாத்ம்யப்ரகாஶார்த²மத்யந்தாந்ரு’தபா⁴ஷிண: ।
கு³ருப்³ராஹ்மணதே³வாநாம் பூஜாம் த³ம்பே⁴ந குர்வத:॥ 28॥
அபராதா⁴நநேகாந் மே க்ஷமஸ்வ மயி வத்ஸல:

பஞ்சயஜ்ஞாத்³யகரணாத³திதீ²நாமுபேக்ஷணாத் ॥ 29॥
ஶ்ரௌதஸ்மார்தாக்³நிராஹித்யாத்³அமாஶ்ராத்³தா⁴த்³வபா⁴வத: ।
ஹவ்யகவ்யாதி³ லோபாச்ச பங்க்திபே⁴தா³ச்ச பாதகாத் ॥ 30॥
அப⁴க்ஷ்யப⁴க்ஷணாச்சா²தி³ பாத்ராபாத்ராவிவேசநாத் ।
வர்ணோக்தாசாரராஹித்யாத்³ராக⁴வேந்த்³ரார்ய ரக்ஷ மாம் ॥ 31॥
நீசஸேவாலேக்²யவ்ரு’த்தி மாடா⁴பத்யாதி³ ஜீவநாத் ।
அஸத்ஸு பக்ஷபாதாச்ச பௌரோஹித்யாத் து³ரந்நத:॥ 32॥
தி³வா-ஸந்த்⁴யாரஜ: ஶ்ராத்³த⁴-பர்வாதி³ஷு வதூ⁴ரதே:ல்
ரு’தௌ பத்ந்யநுக³மநாத் பாதகாத்³ரக்ஷ மாம் கு³ரோ ॥ 33॥
கந்யாகோ³ऽஜாதி³மஹிஷீக்⁴ரு’ததைலாதி³ விக்ரயாத் ।
ஏகாத³ஶ்யந்நநிக⁴ஸாத்³த்³வாத³ஶ்யுல்லங்க⁴நாத³பி ॥ 34॥
தி³வாஸ்வாபாத்பரஸ்த்ரீணாம் வித⁴வாநாம் ச ஸங்க³த: ।
பத்நீஸுதாதி³நிர்வ்யஜத்யாகா³த் தாதாவ மாம் கு³ரோ ॥ 35॥
பரஸ்த்ரீக³ணிகாதீ³நாம் புருஷஸ்யாநுகூலநாத் ।
ஹிம்ஸநாத்³கோ³த்³விஜஸ்த்ரீணாம் ஜாரக³ர்ப⁴நிபாதநாத் ॥ 36॥
நரஸ்துதிர்த்³யூதசௌர்யாத்³பா⁴ர்யாபண்யேந ஜீவநாத் ।
ஜாரஜாநாம் ஸ்வபுத்ராணாம் லாலநாச்சாவ மாம் கு³ரோ ॥ 37॥
விஷாக்³நிஶஸ்த்ரபாஷாணக³லப³ந்தா⁴பி⁴சாரகை: ।
ஹிம்ஸநோச்சாடநாத்³ப³ந்து⁴மாதாபித்ராதி³வர்ஜநாத் ॥ 38॥
ஸ்வஸ்ராதி³தூ³ஷணாத் பத்நீபதிவித்³வேஷவஶ்யத: ।
மித்ரபி⁴த் கூடஸாக்ஷித்வாத்³ராக⁴வேந்த்³ரார்ய ரக்ஷ மாம் ॥ 39॥

ஶ்ரீராக⁴வேந்த்³ரகு³ருராஜஸ்தவராஜ:

ஜ்ஞாத்வாபி ஜாரிணீம் பத்நீம் தயா ஸங்க³ம்ய லோப⁴த: ।
வம்ஶாத: ⁴பாதநாத் தஸ்யாமபத்யோத்பாத³நாத³பி ॥ 40॥
பரஸ்வ-பரபத்நீநாம் ப³லாத³நுப⁴வாத³பி ।
ரு’ணாபஹரணாச்சாபி மாமுத்³த⁴ர க்ரு’பாநிதே⁴ ॥ 41॥
இத்யாதி³ ப³ஹுபாபௌகா⁴த் ஜ்ஞாத்வாऽஜ்ஞாத்வா க்ரு’தாத³பி ।
தாத ஶ்ரீராக⁴வேந்த்³ரார்ய பரிபாலய மாம் ஸுதம் ॥ 42॥
பாபிநாமக்³ரக³ண்யோऽஹம் த³யாலூநாம் த்வமக்³ரணீ: ।
த்வாம் விநா ந ஹி ஜாநேऽந்யம் மமாத்³யோத்³தா⁴ரகாரணம் ॥ 43॥
ஶ்ரீராக⁴வேந்த்³ர கு³ருராஜ க்ரு’பாஸமுத்³ர

காருண்யபூர்ணகருணாஜலதே⁴ க்ரு’பாப்³தே⁴ ।
ப⁴க்தாநுகம்பிதமநோ த³யாபயோதே⁴-
ऽநுக்ரோஶஸாந்த்³ர கருணாலய மாம் ப்ரபாஹி ॥ 44॥

இதி க்ரு’ஷ்ணாவதூ⁴தேந கு³ருபாதா³நுஜீவிநா ।
ஸ்தவராஜமிமம் ப்ரோக்தம் ரஹஸ்யம் பாபநாஶகம் ॥ 45॥
பட²தாம் ஸர்வபாபாநி நஶ்யந்த்யேவ ந ஸம்ஶய: ।
இத³ம் த³த்தவரஸ்தோத்ரம் கு³ருராஜேந ஸாத்³ரு’தம் ॥ 46॥
ப்ரகோ³ப்தவ்யம் ப்ரயத்நேந த³த்³யாச்ச்²ரத்³தா⁴லவே கு³ரௌ ।
அப⁴க்தாய ந தா³தவ்யம் கலிதோ³ஷநிவாரகம் ॥ 47॥
தி³நம் வா ஸக்ரு’த³ப்யேதத் பட²தாம் யோக்³யதாமநு
அநாசாரரதாநாம் வா வர்ததே பித்ரு’வத்³கு³ரு:॥ 48॥
பா³லோऽஸத்யம் வத³தி பிதரம் ஸ்வாபராதே⁴ऽபி தா⁴ர்ஷ்ட்யா
தாத த்வம் மேऽவத³இத³மதோऽகார்ஷமேதத்ததே²தி ॥ 49॥
ஶ்ருத்வா தாதஸ்தநயவசநம் ப்ரேமதோ மோத³தே ஹி ।
த்வம் மோதே³தா:² ஶிஶுவசஸி மே ராக⁴வேந்த்³ரார்ய தாத ॥ 50॥
கு³ருராஜ பிதா மே க்ரு’பாவாநிதி நிஶ்சித்ய மயோத்³த⁴தம் வ்யசாரி ।
த்வத³நந்யக³தீர்மமாபராதா⁴ந் ஸுதவாத்ஸல்யமுபாக³த:க்ஷமஸ்வ ॥ 51॥
இதி ஶ்ரீக்ரு’ஷ்ணாவதூ⁴தவிரசிதே ஶ்ரீராக⁴வேந்த்³ரதந்த்ரே ப்ரத்யக்ஷஸித்³தி⁴ப்ரதே³

ஶ்ரீராக⁴வேந்த்³ரகு³ருராஜஸ்தவராஜ:

ரஹஸ்யோபாக்²யாநே கு³ருராஜஸ்தவராஜோ நாம பஞ்சத³ஶபடல: ।

